Жақында ерекше мереке – Павлодар облысының туған күні болды. Ертістің жағасында орналасқан өңірімізге 80 жыл толыпты. 1938 жылы 15 қаңтарда Шығыс Қазақстан облысын екіге бөлу туралы жарлық шықты, оның біреуі – Павлодар облысы. Әуелде оның құрамында 9 аудан болса, қазір облыс 10 аудан мен 3 қаланы қамтиды.
Біздің облысымыз – бұл әдемі ландшафтары бар бай табиғат, күннен-күнге дамып келе жатқан өндіріс және де дарынды адамдар. Павлодар облысының маржаны - «Баянауыл» мемлекеттік ұлттық паркі. Жергілікті демалыс үйлері мен сауықтыру мекемелерінде тек қазақстандықтар ғана емес, сондай-ақ көрші елдерден қонақтар жыл сайын демалады.

Өзінің қалыптасуы кезеңінде соғысқа дейінгі жылдардың өзінде Павлодар облысында жеңіл және тамақ өнеркәсібінің бірқатар өнеркәсіптік кәсіпорындары болды. Бүгінде ірі кәсіпорындар: «Қазақстан алюминийі» АҚ, «Қазақстан электролиз зауыты» АҚ, Ақсу ферроқорытпа зауыты, «Павлодар мұнай-химия зауыты» АҚ.



 

Павлодар облысы бүкіл әлемге танымал таланттарға бай: ақындар, музыканттар, өнер қайраткерлері, ұлы ағартушылар, спортшылар мен журналистер. Біздің өте әдемі өлкемізді өлеңдерде мадақтап жырлап, жүректегі жылулықпен еске алады.

Мерейтойыңмен, Павлодар облысы!

